
በስመ ኣብ ወወልድ ወመንፈስ ቅዱስ ኣሓዱ ኣምላክ ኣሜን።

ናብ ዝኸበርኩምን ዝኸበርክንን ምእመናንን ምእመናትን ኣባላት ኦርቶዶክስ ተዋህዶ ቅድስቲ ቤተክርስትያን ደብረሰላም መድሓኔዓለም። ሰላም ናይ
እግዚኣብሔር ምሳኹም ይኹን። ኣብ ህይወትኩም ምሉእ ጥዕና ኣብ ሥራሓትኩም ጽቡቕ ግስጋሰ ንምነየልኩም። ቀጺልና ከኣ እዚ ዝስዕብ እዋናዊን
ዕዙዝን መልእኽቲ/ሓበሬታ ነመሓላልፈልኩም፥

ሎሚ ዕለት 14-08-2026 ዓምፈ ብኣመሓደርቲ ቅድስቲ ማሪያ ፓሮኺ (ዋናታት ቤትክርስትያን) ብዛዕባ መጻኢ ኩነታት ቤተክርስትያንና ውሳኔ
ወሲኖም ናባና ልኢኾምልና ኣለዉ። እቲ ምሉእ ትሕዝቶኡ ተዘራሪብና ናባኻትኩም ብሰፊሕ ክሳብ እንልእከልኩም፡ እነሆ እተን ብቐዳምነት
ቀልጢፈን ክበጽሓኹም ዘለወን ኣገደስቲ ጉዳያት ጸሚቚና ክንሕብረኩም ንደሊ።
ቅድሚ ናብ’ቲ ነጥቢታት ምእታውና፡ ዋና ቤተክርስትያን ኣብ’ዚ ውሳኔኦም ክገልጹ እንከለዉ፡ ናይ ኤርትራ ኦርቶዶክስ ተዋህዶ ቤተክርስትያን
(ደብረሰላም መድሓኔዓለም)፡ ንነዊሕ ዓመታት ብሰላምን ርግኣትን፡ ነቲ እምነት ናይ ኣብን ወልድን መንፈስ ቅዱስን፡ ኣብ ቤተክርስትያን ቅዱስ
ኣጉስጢኖስ (St. Augustinuskerk) ኣገልግሎት ክትህቡ ጸኒሕኩም ኢኹም፡ ብምባል ይጅምር። (ምሉእ ትሕዝቶኡ ኣብ ቀረባ ጊዜ ክንልእከልኩም
ኢና)። እቲ ተወሲዱ ዘሎ ውሳኔ ብሰንኪ 3 ክሳብ 4 ኣገደስቲ ምዕባለታት፡ ቤተክርስትያንና ኣብ’ዚ ቀረባ እዋን ዝተዓጸትወሉ፣ ሓድነታን ሰላማን
ዘይተዓቀበሉን፡ (ኣብ ዝሓለፈ ኣዋርሕ) ቀጻሊን ሰላማዊን ኣገልግሎት ከይትህብ ንዘጋጠማ ሽግር ፍታሕ ስለዘይተገብረሉ፡ ውሕስነት ናይ ህዝቢ
ክረጋገጽ ኣብ ዘይክእለሉ ኩነታት ኣላ። ካብ’ዚ ተበጊሶም ዋናታት ዝወሰዱዎ ውሳኔ እነሆ፥

1- እቲ ቤተክርስትያን ቅዱስ ኣጒስጢኖስ ክሳብ 15 ጥቅምቲ 2026 ዓምፈ ተዓጽዩ፡ ናይ ኤርትራ ኦርቶዶክስ ተዋህዶ ቤተክርስትያን ኤርትራ
(ደብረሰላም መድሓኔዓለም) ክጥቀሙሉ ኣይክእሉን። እቲ መፋትሕ ተቐይሩ ከምዘሎ። ናብ’ዚ ክኣቱ ዝደሊ ዝዀነ ሰብ ከም ኣድላይነቱ
ብፍቓድ ምክትል ኣቦመንበር ቅ/ማሪያ ፓሮኺ ጥራይ ምዃኑ፣

2- ኣብ ዝመጽእ ሰሙን 2 ካህናት ናይ ኤርትራ ኦርቶዶክስ ተዋሃዶ ቤተክርስትያን (ደብረሰላም መድሓኔዓለም) ነቲ ጉዳይ ታቦት ዝምልከት
ተሰማሚዖም፡ ብኸመይን ኣበየናይ ውሑስ ቦታ ከም ዝቕመጥን ዝምልከት፣ ዋናታት ቤተክርስትያን ሓሳብ ከም ዘቕረቡ፣

3- ነቲ ተንጠልጢሉ ዘሎ ስእሊ ኣድህኖን ኣብ ውሽጢ ቤተክርስትያንና ዘሎ መጋረጃን ካልእን፡ ንኸልዕሉዎ (ዋናታት ምእንቲ ክጥቀሙሉ) 4
ዝዀኑ ምእመናን ዝመጽእ ሰሙን ክሕግዙ ድሉውነት እንተዝህሉ፣

4- እቲ ንቤተክርትያንና መእተዊን መዕጸዊን ዝተዋህበ መፋትሕ (ናብ ዋናታት ቤተክርስትያን) ክምለስ ከም ዘለዎ፣
5- ነዚ ውሳኔ ንምእመናንኩም ብወብሳይትኩም (እጥቀሙሉ ናይ መራኸቢ መንገዲ) ጌርኩም ክትሕብሩዎም፣
6- ኣብ መወዳእታ ከኣ፡ እቲ ናይ ምሻጥ ቤተክርስትያንን ‘ፓስቶሪ’ን = ናይ ቀሺ መንበሪን መእከቢን ክፍሊ) ብዝምልከት ይቕጽል ከም ዘሎ፣

ክገዝኡ ዝደልዩ ዘቕረቡ ዝምስገን ተሳታፍነት ከም ዘሎ፣ ኣብ ዝመጽእ 3 ሳምንታት ምስ ኣማኻሪ ናይ’ቲ ኤጲስቆፖስ ናይ ካቶሊክ
ቤተክርስትያን ከም ዝዘራረቡሉን ምስ ኣየኖት ተሳተፍቲ መሪጾም ክዘራረቡን፣ መን ካብ’ኣቶም ነቲ ቤተክርስትያን ከም ዝገዝኦን፣
መወዳእታ ናይ’ዚ ዓመት መሸጣ ዝዛዘም ክኸውን ከም ዝኽእል፣ ካብ’ቲ ጊዚ’ቲ ንደሓር ናይ ኤርትራ ኦርቶዶክስ (ተዋህዶ ቤተክርስትያን
ደብረሰላም መድሓኔዓለም) ነዚ ቤተክርስትያን ክጥቀሙሉ ከም ዘይክእሉን፣ ካልእ ቤተክርስትያን (ናይ መንፈሳዊ ኣገልግሎት ቦታ) ክደልዩ
(እቲ ኩነታት) ከም ዝግግድዶምን፣ ክብል እዚ ውሳኔኦም ይገልጽ።

እግዚኣብሔር ሰላሙን ምሕረቱን ይኣዝዘልና።

ኣካየድቲ ኦርቶድዶክስ ተዋህዶ ቤተክርስትያን ደብረሰላም መድሓኔዓለም ኣምስተልፌን-ኣምስተልላንድ

